
Бу авылда һәр гаилә милли ки-
емнәрне сандыкта сакламый, 
көндәлектә куллана. Традицион 

җете төсләр йорт җиһазларында да 
кулланыла. Авылда эрзя телендә сөй-
ләшәләр, милли аш-су серләре дә 
буыннан-буынга күчә. 

Халык Кармалкада, шулай ук Са-
рабиккол авылына йөреп эшли. 

Авылда төп сүзне аксакаллар әй-
тә. Өлкән кешеләрнең берсе – Екате-
рина Петрякова. Ул авылның мәдәни 
чараларында да, дини чараларында 
да актив катнаша. 60 ел буе «Победа» 
колхозында сыер савучы булып 
эшләгән бу ханымга быел 82 яшь 
тулды. Екатерина Максимовна дүрт 
бала тәрбияләп үстергән. Аның бала-
лары да – авыл җанлы җир ке-
шеләре. Өлкән улы Николай, арми-
ядән кайткач, авылда кала, эретеп 
ябыштыручы булып эшли. Егетнең 
куллары алтын, ди авылдашлары. 
Кызы Екатерина исә әнисе кебек сы-
ер савучы булып эшли. 

Кармалка авылы кешеләре «Бал-
тай» бәйрәменнән башка тормышла-
рын күз алдына да китерми. Ел саен 
«Троица» бәйрәменнән соң килгән 
якшәмбедә из ге урман аланына бара-
лар, «аю»ны киендерәләр һәм авыл 
буйлап йөртәләр. 

Авыл «Балтай» белән генә түгел, 
«Пи зелне» («Миләшкәй») ансамбле 
бе лән дә данлыклы. Әлеге ансамбль-
не Валентина Кудашова җитәкли. Ва-
лентина Георгиевна – әлеге иҗат кол-
лективының солисты һәм активисты. 
Рух һәм тарихны киләчәк буынга 
тапшыру белән шөгыльләнгән «Пи-
зелне» халык коллективы дигән 
исемгә лаек булды.  

«Пизелне» кешеләрен Лениногор-
скида гына түгел, Саранск, Казан, 
Ижау да беләләр. Фольклор фести-
вальләрендә алар иң активлары чөн-
ки. «Без – эрзя мирасын халыкка җит-
керүчеләр», – ди Валентина Кудашова.

Нәкъ менә мирасны киләчәк буын-
га тапшыру максатыннан «Лисьма-

прине» («Чишмәкәй») балалар ансам-
блен дә оештырганнар. Хәзер аңа 5 ба-
ла йөри һәм эрзя телендәге җырларны 
өйрәнә.

Туган телне саклау һәм пропаган-
далау җәһәтеннән авыл китапханәсе 
зур эшләр башкара. Ул гади авыл ки-
тапханәсе генә түгел, Лениногорск 
районы өчен мордва милли-мәдәни 
үзәге дә. Биредә туган телгә багыш-
ланган укулар, мәдәни чаралар үт-
кәрелә. 

Сезне авылда ни тота? Бу, мөгаен, 
авыл кешеләренә иң еш бирелгән со-
раудыр. Безнең гореф-гадәтләр, без-
нең рух, диләр алар, һич тә икелән-
мичә. Менә шушы рухны балаларга 
һәм оныкларга тапшыру җаваплылы-
гы да, дип тә өстиләр. Архангел Ми-
хаил чиркәвен торгызулары да шуңа 
дәлил түгелме? Бөтен авыллары 
белән дәррәү кубып, аларның физик 
һәм матди ярдәме белән төзелгән 
гыйбадәтханә ич ул. 

Сүзлек

Халык иҗаты

Балтайның «ватан»ы

Татарстанның Лениногорск районында 
Урал таулары итәгендәге саф сулы чиш-
мә янында урнашкан Мордва Кармалка 
авылы бәйрәмнең «туган урыны» булып 
санала. Биредәге йолалар аланы го-
мер-гомергә мордва халкын – эрзяләр-
не үзенә җыйган. Алар халыкның җа-
нын саклап калу өчен гореф-гадәтләрне 
сакларга кирәклеген бик яхшы белә. 
Бәйрәм инде 100 елдан артыграк вакыт 
дәвамында яшәп килә. Бу көнне мор-
двалар әлеге җирләргә беренче булып 
күченеп килгән борынгы бабаларын ис-
кә алып, урман хакимбикәсе – Вирявага 
һәм урман хуҗасы Аюга табына.

Бәйрәмнең килеп чыгуы турында 
риваять буыннан-буынга тапшы-
рылып килә. Берничә 100 ел элегрәк бу 
җирлеккә килеп урнашкан эрзяләр ту-
рындагы риваять бу. Биредә кыргый 
җәнлекләргә гаять бай очсыз-кырый-
сыз калын урманнар, елга булган, 
җирдән саф сулы чишмә агып торган.

Гасырлык агачларны аударып, бак-
ча өчен җирләрне чистарта, өйләр ко-
ра башлаганнар. Барысы да әйбәт бул-
ган, тик менә аюлар гына кешеләргә 
яшәргә комачаулаган. Эрзяләргә ур-
ман «хуҗа»лары тынгылык бирмәгән. 
Шулай итеп, аларга каршы чып-чын 
сугыш башланган. Аюлар көтүләргә 
зыян салган, кешеләргә ташланган. 

Биредә алар исәпсез-хисапсыз булган. 
Шулай да кеше ерткычны җиңгән. 
Менә шушы җиңү хөрмәтенә Балтай 
бәйрәме пәйда булган да инде. Якты, 
күңелле бәйрәм!

Ничек бәйрәм итәләр

Иртә таңнан ук авылда төрле йолалар 
үткәрелә. Бәйрәм урман аланында 
башлана. Авыл кешеләре жирәбә са-
лып, 3 яшь егетне – аюлар эскәмиясен 
– «ата аю», «ана аю» һәм «аю баласы»н 
сайлый. Борынгы мордва җырларын 
көйли-көйли, аларны, күзләрен генә 
калдырып, усак ботаклары белән би-
зиләр. Бу җырларда крестьянның авыр 
хезмәте, яшь кызларны, сөйгәнен кал-
дырып, яратмаган кешесенә – бай, 
карт кешегә кияүгә бирү гадәте турын-
да җырланыла. Усак ботаклары белән 
бизәү йоласында теләге булган барча 
кеше катнаша ала.

«Аю гаиләсе», усак ботаклары белән 
бизәлгәннән соң, халык уен коралла-
ры аһәңнәре астында зур аланга чыга. 
Бәйрәмгә килүчеләрнең барысы да 
«аю»лар тирәли әйлән-бәйлән уйнап, 
аларга урманның бай нигъмәтләре 
өчен рәхмәт укый.  

Әйлән-бәйләннән соң, «аю»лар, 
Балтай кунаклары белән бергәләшеп, 
борынгы мордва җырларын көй-
ли-көйли авылга кайта һәм барлык 
урамнарны бер кат әйләнеп чыга. 
«Аю»лар һәр йортка кереп, имин-
лек-муллык тели. Урам буйлап йөрү 
милли җыр-биюләр белән үрелеп бара. 
Урам йөрү үзәк урамда, урман җәнле-

ген чишендерү йоласы үткәрелә тор-
ган кое янында төгәлләнә. 

Риваятьләргә караганда, Балтай ба-
бай (кайбер урыннарда аны «Овто чи» 
яки «Медень чи» дип атыйлар) 1902 
елда пәйда була. Суфи карт Мордва 
Кармалка авылы янындагы урман 
чишмәсе янында яши (җирле халык 
әйтүенчә, әлеге чишмә суы кешеләргә 
әлегәчә сихәт бирә). Бервакыт ул бала-
ларның күңелен күрү өчен усак бота-
клары белән «бизәнеп», урман «хуҗа-
сы» – аю кебек, һәр йортка керә-керә, 
авылны әйләнә.

Безнең көннәрдә 

Бәйрәмнең уникальлеге шунда: Татар-
стан территориясендә ул фәкать 
Мордва Кармалка авылында гына үт-
кәрелә. Бу авыл халкы, әлбәттә инде, 
борынгы бабаларының гореф-гадәт-
ләренә тугрылыгы белән горурлана.  
Балтай һәр ел саен Татарстанның һәм 
Идел буе төбәгенең төрле районнарын-
нан мордва фольклоры коллективла-
рын җыя. Бәйрәм төнгә кадәр дәвам 
итә. Шунысы кызык: барлык фольклор-
чыларны шул бер үк мордва культурасы 
берләштерсә дә, аларның кием-салымы 
бер-берсеннән аерылып тора. Нәкъ 
менә шуңа күрә дә Балтай аланында, 
һәрвакыт уникаль бәйрәм рухы хөкем 
сөрә. Балтайның тагын бер үзенчәлеге 
– аңа бизәкләр өстәргә, яки аны рәсми 
бәйрәмгә әйләндерергә ярамый. Шуңа 
күрә Мордва Кармалкасында Балтайга 
эләккән кеше ел дәвамында үзенә 
җитәрлек күңел күтәренкелеге ала. 

Мордвалар Россиядә халык саны бу-
енча тугызынчы урында тора  
(744 мең кеше яки 0,52%). 
Илдә яшәүче мукшылар һәм 
эрзяләрнең гомуми саны   
843,4 мең кеше тәшкил иткән. 
Алар Мордовиядә (333112 кеше), Баш-
кортстан (20300), Чуашстанда (13300), 
Самара (65447), Пенза (54703), Оренбург 
(38682), Ульяновск (38977),  Түбән Новго-
род, Саратов өлкәләрендә, Себердә, Ерак 
Көнчыгышта, шулай ук Украинада, Үз-
бәкстан һәм Казахстанда яши.
2010 елда узган халык санын алу 
мәгълүматларына караганда, Татарстан 
Республикасында – 19156, шул исәптән 
Казанда 1284 мордва яши.Бәйрәмнәр

ӨМӘЛЕ АВЫЛ

БАЛТАЙ

КӨТЕП АЛЫНГАН 
БӘЙРӘМ
Татарстан Республикасы 
Дәүләт Советы Рәисе, Татарстан 
халыклары ассамблеясы советы рәисе 
Фәрит МӨХӘММӘТШИНның 
Балтай бәйрәме уңаеннан 
мордва халкына 
КОТЛАВЫ

Хөрмәтле ватандашлар! Республика Дәүләт Советы депутатлары, Татар-
стан халыклары ассамблеясы советы исеменнән һәм шәхсән үз исемемнән 
сезне мордва (эрзя) халкының милли бәйрәме – Балтай бәйрәме белән эч-
керсез котлыйм!

Республикада борынгы Татарстан җирендә яшәүче халыкларның (бездә 
аларның саны – 173) тормыш-яшәеше үзенчәлекләренә һәм гореф-гадәт-
ләренә аерым зур игътибар бирелеп килә. Үзара аңлашу, янәшә дус-тату 
яшәү һәм толерантлык традицияләре төбәгебезне кабатланмас төсләр 
белән баета. Дәүләт һәм муниципаль хакимият органнары, Татарстан ха-
лыклары ассамблеясы һәм Халыклар дуслыгы йортлары, милли-мәдәни 
берләшмәләр мәдәниятләр арасындагы багланышларны киңәйтү һәм дус-
танә мөнәсәбәтләрне үстерү буенча зур эш алып бара. Без туган телләрне 
һәм мәдәният, миллилекне сакларга омтылабыз, чөнки алар һәр яңа буын-
ны тәрбияләү өчен бик кирәкле какшамас кыйммәтләрдән тора.

Татарстанның мордва җәмгыяте дә уртак эшкә үзеннән саллы өлеш 
кертеп килә. Республикада егерме меңгә якын әлеге милләт вәкиле яши. 
Мукшылар – Тәтеш районында, эрзяләр – асылда көньяк-көнчыгыш 
төбәктә, ә аерым этник төбәк – мордва-каратайлар Кама Тамагы районын-
да бергә тупланып яши. Аларның барысы да телне, мәгариф, мәдәниятне 
үстерү мәсьәләләренә гаять зур игътибар биреп килә. Районнар һәм 
шәһәрләрдә этномәдәни берләшмәләр булдырылган. Мордва телен өйрәтү 
нигезендә гомуми белем бирү оешмалары, якшәмбе мәктәпләре, халык 
музейлары, фольклор ансамбльләр эшли.

Үзенчәлекле Балтай бәйрәме мордва (эрзя) халкының рухи традиция-
ләренең аерылгысыз өлеше булып тора. Инде 21 ел дәвамында Ленино-
горск районы Мордва Кармалка авылында республика бәйрәме буларак 
билгеләп үтелә ул. Аның нигезенә «урман хуҗасы» – эрзя халкы табына 
торган ерткыч хайван – аю хөрмәтенә йолалар үтү, догалар уку салынган. 
Әлеге уникаль бәйрәмнең кайчан барлыкка килүен төгәл генә әйтеп тә 
булмый. Риваятьләргә караганда, ХХ гасыр башларында Кармалка авылы 
янындагы урманга Балтай исемле суфи карт килеп урнашкан. Шулай бер-
вакыт ул, җирле бала-чаганың күңелен күрү өчен, үзен өрәңге ботаклары 
белән бизәгән дә, «шаян аю»га әйләнеп, күчтәнәчләр җыя-җыя авыл буй-
лап йөргән. Шуннан соң «аю» булып киенеп, халык җырларын суза-суза 
урам йөрү гадәткә кергән. Ә бәйрәмгә «Балтай» исеме бирелгән. 

Бүген Балтай – күпмилләтле Татарстанның мәдәни бизәгендә чын 
мәгъ нәсендә җәүһәр. Ул иҗтимагый тормышка үтеп, татарның Сабан туе, 
русның Каравоны, мариның – Семык, удмуртның – Гырон Быдтон, чуаш-
ның Уяв бәйрәме, башка милли бәйрәмнәр белән беррәттән, чын мәгъ-
нәсендә көтеп алынган бәйрәмгә әйләнде. Һәр ел саен Мордва Кармалка 
авылында бик күп кунаклар, төрле фольклор коллективлары катнашында 
бик күңелле бәйрәм була. Узган елда коронавирус пандемиясе аркасында 
Балтай чаралары онлайн форматка күчерелде. Ә бу бәйрәмдә катнашучы-
ларның географиясен киңәйтү мөмкинлеге бирде – 19 меңгә якын тама-
шачы әлеге гаҗәеп бәйрәм белән танышты!

Кадерле дуслар! Күңелләребезгә шатлык хисләре иңдереп, нык тарихи 
традицияләр нигезендә безне рухи яктан берләштерүче борынгы этник 
бәйрәмнәрнең популярлыгы арту күңелдә канәгатьлек хисләре тудыра. Ке-
шеләрдә үзләренең тарихына карата кызыксыну елдан-ел арта, алар мил-
ли киемне канәгатьлек хисе белән кия, туган телдә иркенләп сөйләшә. Ту-
ган тел һәм халыклар бердәмлеге елында безнең гомуми бурыч – тыныч-
лык-татулык хакына Татарстанда яшәүче барча халыкларның милли тел-
ләрен, рухи байлыгын саклау, ишәйтү! Без республикада хөкем сөрүче 
тынычлык-татулык, үзара хөрмәт хисләрен кадерләп саклыйбыз. Алга таба 
да шулай булачагына иманым камил.

Әйтемнәр
Кеше булып тугансың икән – кеше 
булып кал. 

***
Әти-әнисе нинди, тәрбиячесе шун-
дый.

***
Алмагачы нинди, алмасы шундый. 

***
Бала бер тамчы яшь тамызса, ана 
икене тамызыр. 

***
Балалары белән яшәүче – сөенеп, 
баласыз яшәүче  көенеп туймас.

***
Ятимнең яше  сугандай әче.

***
Әти-әнисез бала – җилдә калган 
каурый. 

***
Мәшәкать тә эш кебек – кешене 
бозмый.

***
Сөрә-чәчә беләсең икән, уңышын 
да җыя бел. 

***
Дөреслек дөреслеккә ышана. 

***
Ите булса, тозы табылыр.

Күрше хакыКүрше хакы
МОРДВАМОРДВА

Балтай – мордва халкының борынгы бәйрәмнәреннән 
берсе. Гүя чишмә кебек, салкын, саф суы белән үзенә 
килүчеләрнең сусавын басучы бәйрәмнәр бар. Мордва 
халкының милли Балтай бәйрәме – сөю-сөелү, күңел ачу 
һәм халык традицияләре бәйрәме нәкъ менә шундый. 

Татарча Мукшыча Эрзя телендә
Исәнмесез! Шумбратада Шумбратадо

Кадерле дуслар! Кельгома ялгат! Вечкевикс оят!
Хәерле иртә! Цебярь шобдава! Паро валске!
Хәерле көн! Шумбраши! Шумбрачи!

Хәерле кич! Шумбрат (ада)! 
Пара илядь мархта!

Шумбрат (адо)! Паро чокш-
не! Шумбра чокшне!

Сау булыгыз! Няемозонк! Вастомазонок!
Рәхмәт! Сюкпря! Сюкпря!

Хәлләр ничек? Кода тинь тевонте? Кода тевенк?
Туган тел тядянь кяль, шачема кяль тиринь кель

Әни Тядя Ава
Әти Аля Тетя

Әби Баба (атасы ягыннан), 
щава (әнисе ягыннан) Сырькай

Бабай Атя (атасы ягыннан), 
щетя (әнисе ягыннан) Покштя

Мин сине 
яратам! Мон тонь кельгтя! Мон тонть вечктян!

Мин 
Татарстанны 

яратам! 
Мон кельгса Татарстанть! Мон вечкса Татарстанонть!

Бәйрәм белән 
сезне! Праздник мархта тинь! Ине чи марто тынк!

Кешенең матурлыгы – аның милли 
асылында, үз теле, халкы белән го-
рурлануында. Мордва милли авто-
номиясенең Тәтеш шәһәрендәге 
вәкиллеге рәисе Ирина Николаева 
әнә шул фикердә. 

– Без ирем белән өч бала тәрбияләп үстердек. Без-
нең гаиләдә үз телеңдә сөйләшү, үз милләтеңнең го-
реф-гадәтләрен белү – табигый хәл. Хәер, башы- аягы 
белән мәдәният өлкәсенә бирелгән кешеләрнең йор-
тында башкача булмыйдыр да ул. Эшләвебез дә, ялы-
быз да бергә, милли җырлар белән үрелеп бара. 

Милли җырларны саклап калу һәм киләчәк 
буынга тапшыру өчен 2016 елда «Келуня» ансамб-

лен дә оештыра ул. Әлеге төркем сигез хатын-кыз-
дан тора. 

– Мин иҗат белән яшим. Килдеш авылы мәдәни-
ят йортында эшләгәндә, өч музыкаль коллективның 
сәнгать җитәкчесе идем. Инде район мәдәният йор-
ты методисты буларак, анда да мордва ансамбле 
оештыру начар булмас иде, дип уйладым. Теләгемне 
әнием белән уртаклаштым, ул мине хуплады. Исе-
мен шунда ук билгеләп куйдым: «Келуня» мордва 
теленнән тәрҗемә иткәндә каенкай була, – диде ул. 

Ирина Николаева фикеренчә, милли бәйрәмнәр 
халыкның рухын ныгыта, авылны яшәтә:

– Бу җәһәттән Валда шинясь бәйрәменең әһәми-
яте зур. Тәтеш районының Килдеш авылында үткән 
әлеге чарада өлкәннәрдән яшьләргә матди булмаган 
мирасыбыз тапшырыла да инде. 

Мордва Кармалка авылында кулында ут уйнаткан халык 
яши. Монда элек-электән йорт тирәсе, абзар-каралты нык 
булган. Авылда тагын бер матур гадәт сакланган: биредә 
авыр эшләрне өмә белән башкаралар. Ха лыкта: «Мордва 
кешесе сабый чактан ук бер аягы белән – бишектә, икен-
чесе белән – басуда», – дигән әйтем дә яши. 

ИРИНА НИКОЛАЕВА:
«Үз телеңнән оялмаска кирәк»


